
CONVENIO DE COLABORACION ENTRE A AXENCIA TURISMO DE GALICIA, O GDR-
ASOCIACION TERRAS DE COMPOSTELA E O GDR-ASOCIACION ULLA-TAMBRE MANDEO
PARA A REALIZACION DE ACTIVIDADES DE PROMOCION E INFORMACION TURISTICA NO
XEODESTINO TERRAS DE SANTIAGO.

MEMORIA XUSTIFICATIVA

A xerente de Turismo de Galicia
DECLARA:

Que esta Axencia Turismo de Galicia formalizou co GDR Asociacion Terras de Compostela e o
GDR Asociacion Ulla Tambre Mandeo o instrumento convencional arriba referido por un periodo
de vixencia que abrangue dende o dia seguinte ao da sua sinatura ata o 31 de decembro de
2019.

Que o instrumento convencional ten por obxecto establecer as bases de colaboracién entre a
Axencia Turismo de Galicia, a Asociaciéon Terras de Compostela e a Asociacion Ulla Tambre Mandeo

para a execucion das seguintes actuacions:

1.- Plan da accién e posta en marcha do produto turistico que tefia como eixo principal o turismo

fluvial.

2.- Material promocional do produto “Goza do Ulla” e outras rutas do territorio.
3.- Asistencia a Feira Turexpo.

4 .- Formacion.

5.- Actualizacién paxina web do Xeodestino.

Que o instrumento convencional que se pretende asinar se fundamenta no seguinte:

Primeiro.- A Axencia Turismo de Galicia, segundo o Decreto 196/2012, do 27 de setembro, polo
que se crea a Axencia de Turismo de Galicia e se aproban os seus estatutos, ten como obxectivo,
impulsar, coordinar e xestionar a politica autonémica en materia de turismo e, en especial, a
promocion e a ordenacion do turismo dentro da comunidade. Asi mesmo, e de conformidade co

disposto no artigo 9 dos seus estatutos, para o cumprimento dos devanditos obxectivos

correspondelle a direccién e coordinaciéon das actuacions que poidan ter incidencia en materia de

turismo.

Segundo.- A Lei 7/2011, do 27 de outubro, do turismo de Galicia ten entre as suas finalidades
potenciar a oferta turistica galega, a través de medidas de fomento que permitan modernizar e
profesionalizar o sector turistico e as suas infraestruturas, e mellorar a calidade e a

competitividade da oferta turistica. Con esta finalidade regulanse na devandita lei os xeodestinos.

A lei define, no seu artigo 23, como xeodestinos turisticos as areas ou espazos xeograficos
limitrofes que comparten unha homoxeneidade territorial baseada nos seus recursos turisticos
naturais, patrimoniais e culturais, con capacidade para xerar fluxos turisticos e que, xunto a sua
poboacién, conforman unha identidade turistica diferenciada e singular. Os xeodestinos teran un
especial protagonismo nas accions de promocion turistica da Administracién autondmica.
Poderan ser utilizados, tras a sua creacion, tanto por entidades publicas como privadas, sempre
dentro da marca turistica global «Galicia» e sen que poidan empregarse como nome comercial,

rotulo de establecementos ou vehiculos e marcas de bens e servizos.

No Plan Estratéxico do Turismo 2020, de acordo co obxectivo estratéxico 5.5. Xeodestinos.
Impulso a ordenacion territorial turistica de Galicia, na liha estratéxica 5. Cooperaciéon na cadea
de valor do turismo, a Axencia Turismo de Galicia desenvolve accions de apoio a aqueles
xeodestinos que contan con organizacion para levar a cabo actuacions de promocién dos

mesmos.

Terceiro.- O territorio do xeodestino n°® 3 Terras de Santiago, € o ambito territorial de dous
Grupos de Desenvolvemento Rural (GDR) con competencias en materia de turismo:

Por unha banda, a Asociacion Terras de Compostela que agrupa aos concellos de Ames,
Boqueixdn, Bridn, Santiago de Compostela, Teo, Val do Dubra e Vedra, A Bafa e Negreira e

Santa Comba.

Por outra, a Asociacion Ulla Tambre Mandeo que agrupa aos concellos de Melide, Santiso,

Toques e Sobrado, Arzua, Boimorto, Touro e O Pino e Vilasantar.

Nos estatutos de ambas asociacions establécese como ambito de actuacion o territorio dos
concellos anteriormente citados sen prexuizo de que poida ser estendido para outros programas

ou actividades a outros territorios.

Asi mesmo, ambas asociacions tefien atribuidas nos seus estatutos competencias para o
fomento e promocion do turismo como sector de actividade sostible nas areas rurais e como

medio para aproveitar os recursos dos territorios locais.

Cuarto.- As actividades relacionadas coa promocion, dinamizaciéon e fomento da riqueza e do
turismo dentro do territorio do xeodestino Terras de Santiago contribuiran a potenciacién do
territorio que configura o ambito destas comarcas e a sua consolidacion como destino turistico e
consecuentemente, xerador de emprego e redistribuidor de riqueza que tera como eixo

vertebrador o Camifio de Santiago e o turismo de natureza.

Que a través deste convenio, outérganse ao GDR Asociacion Terras de Compostela e ao GDR
Asociacién Ulla Tambre Mandeo unha subvencién directa en virtude do disposto no artigo 19.4.c)
da Lei 9/2007, do 13 de xufo, de Subvenciéns de Galicia, polas razons de interese publico,
social, economico e humanitario expostas nos puntos anteriores e que dificulta a sua
convocatoria publica, de conformidade co previsto no artigo 26.2.a) da Lei 9/2007 do 13 de xufio,

de subvencions de Galicia.

Que os intereses converxentes das partes asinantes exclien o animo de lucro, e non poden
satisfacerse axeitadamente mediante a celebracién dun contrato dos contemplados na Lei
9/2017, de 8 de novembro, de Contratos do Sector Publico, pola que se transpofien, ao
ordenamento xuridico espanol as Directivas do Parlamento Europeo e do Consello 2014/23/UE e
2014/24/UE, de 26 de febreiro de 2004, ou doutro instrumento alleo & natureza estritamente

convencional.

En atencién ao exposto, e a fin de dar cumprimento ao preceptuado no artigo 15.2. da Lei 1/2016,
de 18 de xaneiro, de transparencia e bo goberno, estimase xustificado o recurso a sinatura do
instrumento convencional que se pretende, con exclusién doutras figuras.

E para que conste, asinase esta memoria, en Santiago de Compostela

A xerente de Turismo de Galicia

M2 Elena Barca Ramos

